
NO. SOALAN: 80 

PEMBERITAHUAN PERTANYAAN BAGI JAWAB LISAN 

DEWAN RAKYAT 

PERTANYAAN LISAN 

DARIPADA DR. ONG KIAN MING 

TARIKH 8 MAC 2017 

RUJUKAN 9609 

SOALAN: 

Dr. Ong Kian Ming [ Serdang ] minta MENTERI DALAM NEGERI 

menyatakan jumlah pelarian Rohingya mengikut pusat tahanan dan 

dasar untuk menangani isu ini memandangkan mereka tidak boleh 

dipulangkan ke negara asal mereka. 



JAWAPAN: 

Tuan Yang di-Pertua, 

Berdasarkan kepada rekod Jabatan lmigresen Malaysia (JIM) 

pada 22 Februari 2017, didapati jumlah keseluruhan pelarian 

Rohingya yang berada di dalam Depot Tahanan lmigresen (DTI) 

adalah seramai 2,233 orang mengikut pecahan seperti berikut: 

DTI Belantik 968 orang 

DTI Ajil 348 orang 

DTI Tanah Merah 253 orang 

DTI Semenyih 171 orang 

DTI KLIA 134 orang 

DTILangkap 170 orang 

DTILenggeng 124 orang 

DTI Bukit Jalil 65 orang 

Dasar semasa Negara terhadap "Pelarian" sepertimana yang 

digariskan di dalam Arahan Majlis Keselamatan Negara (MKN) No. 

23 menyatakan bahawa Malaysia bukan negara ahli kepada 

Konvensyen Mengenai Status Pelarian 1951 dan Protokol 

Mengenai Status Pelarian 1967. Berdasarkan Arahan MKN No. 23, 

Negara tidak memberikan sebarang takrifan atau peruntukan 

khusus ke atas kumpulan "pelarian" dan melabelkan mereka 

sebagai Pendatang Asing Tanpa lzin (PATI) Yang Memegang Kad 

United Nations High Commissioner for Refugees (UNHCR). 

• 

... 

Waiau bagaimanapun, Kerajaan atas dasar kemanusiaan telah 

memberikan kebenaran kepada PATI yang memegang kad 

UNHCR tersebut untuk tinggal sementara di Negara ini sebelum 

ditempatkan semula ke Negara Ketiga. Casar Negara mengenai 

perkara ini adalah menggunakan asas "satu kes ke satu kes" 

(case-to-case basis) . 

